
SADAQA HOUSE BANK ISLAM SEDIA BIASISWA PENDIDIKAN 

UNTUK ANAK YATIM, ASNAF DAN B40  
Biasiswa, geran pendidikan lebih RM5.62 juta untuk pelajar berpontensi tinggi 

 
 

KUALA LUMPUR, Khamis, [13 November 2025]: Bank Islam Malaysia Berhad (Bank Islam 

atau Bank) menerusi pemacu kewangan sosial yang diiktiraf di peringkat antarabangsa, 

Sadaqa House, terus memperkukuh komitmennya dalam melahirkan insan yang berilmu 

khasnya dalam kalangan anak yatim, asnaf dan B40 menerusi Penyerahan Biasiswa dan 

Geran Pendidikan Sadaqa House. 

Menerusi inisiatif ini, Bank Islam berhasrat untuk membuka lebih banyak ruang dan peluang 

kepada pelajar yang kurang berkemampuan untuk meneruskan pengajian mereka di 

peringkat tinggi tanpa dibatasi kekangan kewangan. Program ini juga menzahirkan komitmen 

Bank Islam dalam memacu kesejahteraan masyarakat melalui akses pendidikan yang inklusif 

dan mampan. 

Ketua Pegawai Eksekutif Kumpulan Bank Islam, Dato’ Mohd Muazzam Mohamed telah 

menyampaikan cek cura Biasiswa dan Geran Pendidikan Sadaqa House bernilai lebih 

RM5.62 juta kepada wakil-wakil pembuat perubahan (changemaker) Sadaqa House yang 

memfokuskan pendidikan di Hotel Royale Chulan hari ini.  

Penerima-penerima terdiri daripada Youth Empowerment Foundation (YEF) yang diwakili oleh 

Pengerusinya, Datin Paduka Che Asmah Ibrahim; Siti Rahayu Baharin, Pengasas Buku 

Jalanan Chow Kit (BJCK);  Azreen Syaheeda Hasnudin, Pengerusi Brain for Future (BFF); 

Nurul Huda Ismail, wakil daripada Malaysia Professional Accountancy Centre (MyPAC); serta 

penerima Biasiswa Pendidikan Sadaqa House bagi program Sarjana Kewangan Islam di 

INCEIF University. 

Ketua Pegawai Kewangan Sosial Kumpulan, Mohd Nazri Chik menjelaskan, “Dana Sadaqa 

House yang dikumpul menerusi sumbangan orang ramai dan institusi atau organisasi 

dimanfaatkan untuk membiayai kos sara hidup dan yuran pengajian pelajar berpotensi tinggi 

daripada keluarga kurang berkemampuan. Selain meningkatkan taraf sosioekonomi mereka, 

hasrat kami adalah untuk membentuk insan berilmu dan berakhlak mulia yang mampu 

menyumbang secara positif kepada pembangunan masyarakat dan negara pada masa 

hadapan.” 

Sebahagian daripada dana yang diterima juga disimpan untuk pelaburan bagi memastikan 

pendapatan pelaburan akan memberi jaminan biasiswa dan geran pendidikan bagi penerima-

penerima masa depan. 

“Dengan sasaran kira-kira lebih seribu pelajar menerima sokongan pendidikan ini dalam 

tempoh tujuh tahun, Bank Islam amat menghargai sumbangan dan kepercayaan penyumbang 

kepada Sadaqa House. Kami akan berusaha untuk terus mengadakan inisitiaf-inisiatif yang 

menyejahterakan penerima manfaat,” tambahnya lagi.   

Sejak penubuhan Sadaqa House pada tahun 2018, hampir RM13 juta telah disalurkan bagi 

menjayakan pelbagai inisiatif berteraskan pendidikan,dengan lebih 1,000 individu telah 

menerima manfaat secara langsung setakat ini. 

 

Mengenai Bank Islam Malaysia Berhad 
Bank Islam adalah institusi perbankan Islam pertama di Malaysia yang disenaraikan di Papan Utama, Bursa Malaysia Berhad. 
Ditubuhkan pada bulan Julai 1983, Bank Islam mempunyai lebih 100 cawangan dan lebih 900 terminal layan diri di seluruh 
negara. Sebagai institusi perbankan Islam lengkap dan tulen, Bank Islam menyediakan penyelesaian perbankan runcit dan 
kewangan korporat yang mematuhi undang-undang dan prinsip Syariah dengan ketat. Bank Islam komited terhadap 
kemakmuran lestari dan nilai-nilai ESG dan merupakan peserta rasmi Rangkaian Kompak Global Pertubuhan Bangsa-Bangsa 
Bersatu Malaysia dan Brunei. Anak-anak syarikat utama Kumpulan Bank Islam, BIMB Investment dan BIMB Securities 
menawarkan pelbagai perkhidmatan kewangan Islam, termasuk pelaburan dan pembrokeran saham. Untuk maklumat lanjut 
mengenai produk dan perkhidmatan kumpulan Bank Islam, layari www.bankislam.com. 

Sila e-mel ke Hubungan Media Kumpulan Bank Islam di media@bankislam.com.my untuk mendapatkan maklumat tambahan. 

